
   
 

 

 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ 
  

 

ᑲᓇᑕᒥᐅᑕᑦ ᓄᓇᕗᒥᐅᑕᓪᓗ ᖁᕕᐊᓲᑎᖃᖅᐳᑦ ᕿᑭᖅᑕᕐᔪᐊᕐᒥ ᒥᑦᑕᕐᕕᖓ ᒪᒃᐱᖅᑕᐅᑎᓪᓗᒍ  
 

ᕿᑭᖅᑕᕐᔪᐊᖅ, ᓄᓇᕗᑦ, ᔭᓄᐊᕆ 10, 2012 – ᓄᑖᖑᐊᐃᓐᓄᒃᖢᓂ ᐅᑕᖅᑭᕕᒃ ᒥᑦᑕᕐᕕᖕᒦᖦᖢᓂ 

ᕿᑭᖅᑕᕐᔪᐊᕐᒥ ᒪᒃᐱᖅᑕᐅᖅᑲᐅᕗᖅ ᐅᓪᓗᒥ ᖁᔭᓐᓇᒦᖅᑕᕗᑦ ᑲᑐᔾᔨᖃᑎᒌᒃᖢᑎᒃ ᑮᓇᐅᔭᓕᐅᓚᐅᖅᑐᑦ $4 ᒥᓕᐊᓐ 

ᐅᖓᑎᑦᑎᐊᖓᓂ ᒐᕙᒪᒋᔭᐅᔪᑦ ᑲᓇᑕᒥ ᐊᒻᒪ ᓄᓇᕘᒥ ᐊᖅᑯᑎᒋᔭᐅᓪᓗᑎᒃ ᑲᓇᑕᒥ ᐊᕕᒃᑐᖅᓯᒪᓂᐅᔪᓂᒃ-

ᓄᓇᕘᒥᓗ ᑮᓇᐅᔭᖁᑎᒋᔭᐅᔪᑦ.  
 

ᒪᓕᒐᓕᐅᖅᑎᕐᔪᐊᖅ ᓕᐅᓇ ᐊᒡᓘᒃᑲᖅ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐊᒻᒪ ᒥᓂᔅᑕ ᑲᓇᑕᒥ 

ᐅᑭᐅᖅᑕᖅᑐᒥᑦ ᐱᕙᓪᓕᐊᔪᓕᕆᔨᒃᑯᓐᓄᑦ, ᒪᓕᒐᓕᐅᖅᑎᕐᔪᐊᖅ ᐄᕙ ᐋᕆᐊᒃ, ᓯᕗᓕᖅᑎ ᓄᓇᕘᒧᑦ, ᐊᒻᒪ 

ᒪᓕᒐᓕᐅᖅᑎᕐᔪᐊᖅ ᐲᑕ ᑕᑉᑑᓇ, ᓄᓇᕗᒻᒥ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, ᐅᓪᓗᒥ 

ᐅᖃᐅᓯᖃᑦᑎᐊᖅᑐᒻᒪᕆᐊᓘᖅᑲᐅᕗᖅ ᕿᑭᖅᑕᕐᔪᐊᕐᒥ ᒥᑦᑕᕐᕕᒃᑖᓵᖓᓂ ᒪᒃᐱᖅᓯᑎᓪᓗᒋᑦ.  

 

“ᐱᓕᕆᖃᑎᒋᓪᓗᑎᒍᑦ ᓄᓇᕘᒥ ᐱᓕᕆᔨᐅᖃᑎᕗᑦ ᑮᓇᐅᔭᓕᐅᕋᓱᖕᓂᒃᑯᑦ ᐊᐅᓚᔪᓐᓇᐅᑎᓕᕆᔾᔪᑎᓄᑦ, 

ᓴᖅᑭᑦᑎᕙᓪᓕᐊᕗᒍᑦ ᓴᙱᔫᔪᓂᒃ, ᒪᑭᑕᑦᑎᐊᖅᑐᓂᒃ ᓄᓇᓕᖕᓂ ᐱᕈᖅᐸᓪᓕᐊᖏᓐᓇᕐᓂᐊᓕᖅᑐᓂᒃ ᒫᓐᓇ ᐊᒻᒪ 

ᐊᕐᕌᒍᓂ ᐊᒡᒋᖅᐸᓪᓕᐊᔪᓂᒃ,” ᐅᖃᓚᐅᖅᐳᖅ ᒥᓂᔅᑕ ᐊᒡᓘᒃᑲᖅ. “ᐊᓯᔾᔨᖅᓱᖅᐸᓪᓕᐊᓪᓗᑎᒍᑦ 

ᓄᑕᐅᔪᓐᓃᖅᐸᓪᓕᐊᔪᑦ ᐊᐅᓚᔪᓐᓇᐅᑏᑦ ᓲᕐᓗ ᕿᑭᖅᑕᕐᔪᐊᕐᒥ ᐅᑕᖅᑭᕕᓕᐊᖑᔪᖅ ᐃᑲᔪᖅᑐᐃᔾᔪᑕᐅᖕᒪᑦ 

ᐱᔭᕆᐊᖃᖅᑕᖏᓐᓄᑦ ᑕᒫᓂ ᓄᓇᓕᖕᓂ ᐃᓄᒋᐊᒃᓯᕙᓪᓕᐊᑐᐃᓐᓇᖅᑎᓪᓗᒋᑦ ᐃᑲᔫᑕᐅᓕᒑᑦᑎᐊᖅᖢᓂᓗ ᓄᓇᕘᒥ 

ᐃᖏᕐᕋᔪᓕᕆᓂᕐᒧᑦ ᐱᓕᕆᔨᐅᖃᑎᒌᓄᑦ.”  

 

ᓄᑖᖑᓪᓗᓂ ᐆᒻᒪᖅᑯᑎᑐᓗᐊᙱᑦᑐᖅ ᐅᑕᖅᑭᕕᒃ ᒥᑦᑕᕐᕕᖕᒥ ᐊᑦᑕᕐᓇᙱᓐᓂᖅᓴᐅᓕᒑᕗᖅ, ᓂᕈᑐᓂᖅᓴᐅᓪᓗᓂᓗ 

ᐅᑕᖅᑭᕕᖓ ᖃᖓᑕᓲᒃᑰᑦ ᖃᖓᑦᑕᕆᐊᖅᑐᓲᓄᑦ ᐃᓚᒌᓄᓪᓗ ᕿᑭᖅᑕᕐᔪᐊᕐᒥ. ᐅᑕᖅᑭᕕᒃ ᐱᕚᓪᓕᕈᑕᐅᕐᔪᐊᖅᐳᖅ 

ᕿᔪᖁᑎᑦ ᑲᒪᒋᔭᐅᑦᑎᐊᕈᓐᓇᖅᓯᓪᓗᑎᒃ ᖃᖓᑕᓲᓕᕆᔨᓄᑦ ᑎᑎᕋᕐᕕᐊᓄᓪᓗ ᐱᕕᖃᕐᓂᖅᓴᐅᓪᓗᓂ ᒥᑦᑕᕐᕕᖕᒥ 

ᓴᓇᔨᐅᔪᓄᑦ. ᐅᑕᖅᑭᕕᖕᒥ ᓄᑖᓂᒃ ᓈᓚᒃᑎᓄᑦ ᓱᓇᒃᑯᑖᖃᑦᑎᐊᖅᐳᖅ, ᐃᑲᔫᑕᐅᑦᑎᐊᖅᖢᓂ 

ᖃᖓᑕᓂᒃᑯᑦ/ᓄᓇᒦᖦᖢᓂᓗ ᑐᓴᐅᒪᖃᑦᑕᐅᑎᔾᔪᑎᓄᑦ, ᖃᖓᑕᓲᒃᑯᑦ ᓇᒧᙵᐅᔪᒪᓂᐊᕐᓗᓂ 

ᐸᕐᓇᐃᔪᓐᓇᖅᓯᓪᓗᑎᒃ, ᓈᓚᒃᑎᓂᒃ ᓯᓚᓐᓂᐊᖅᑕᐅᔪᓐᓇᖅᓯᑦᑎᐊᖅᖢᓂ ᐊᒻᒪ ᑐᐊᕕᕐᓇᖅᑐᓕᕆᓂᕐᒧᑦ 

ᑭᐅᔪᓐᓇᖅᓯᑦᑎᐊᕐᖢᑎᒃ.  

 

ᐊᓕᐊᓇᐃᑦᑐᒻᒪᕆᐅᓗᒃ ᐅᓪᓗᒥ ᑕᕝᕙᓃᒋᐊᒃᓴᖅ ᖁᕕᐊᓲᑎᖃᖃᑕᐅᕋᐃᓐᓄᒃᖢᑕ ᐅᑕᖅᑭᕕᒃᑖᓵᖅ 

ᒪᒃᐱᖅᑕᐅᑎᓪᓗᒍ,” ᐅᖃᓚᐅᖅᐳᖅ ᓯᕗᓕᖅᑎ ᐋᕆᐊᒃ. “ᒥᑦᑕᕐᕖᑦ ᐊᕐᕌᒍᓕᒫᒥ ᐊᑐᖅᑕᐅᕐᔪᐊᓲᖑᖕᒪᑕ 

ᑲᑎᖃᓯᐅᔾᔨᔪᓐᓇᖅᖢᑎᒃ ᓄᓇᕘᒥ ᓄᓇᓕᓕᒫᓂᒃ ᐃᑲᔪᖅᑐᐃᔾᔪᑕᐅᓪᓗᓂᓗ ᓄᓇᕗᒥᐅᓂᒃ. ᑖᓐᓇ 

ᐱᕐᔪᐊᒻᒪᕆᐅᓪᓗᓂ ᐊᐅᓚᔪᓐᓇᐅᑎᖃᕐᕕᒃ ᐃᑲᔫᑕᐅᑦᑎᐊᓕᒑᔪᖅ ᐱᔨᑦᑎᕋᕈᑕᐅᑦᑎᐊᕐᓗᓂ ᑖᒃᑯᓄᖓ 

ᓄᓇᖅᑲᑎᒌᓄᑦ ᐃᓄᒋᐊᒃᓯᕙᓪᓕᐊᔪᓄᑦ ᑕᐅᕗᖓᓕᒫᐸᓗᐊᓗᒃ ᓯᕗᓂᒃᓴᑦᑎᓐᓄᑦ.”   

 

“ᐅᑕᖅᑭᕕᒃ ᒥᑦᑕᕐᕕᖕᒥ ᕿᑭᖅᑕᕐᔪᐊᕐᒥ ᐱᖁᑎᒋᔭᐅᕗᖅ ᐊᕐᕌᒍᒐᓵᓗᖕᓄᓪᓗ ᐊᑐᖅᑕᐅᓂᐊᓕᖅᖢᓂ,” 

ᐅᖃᓚᐅᖅᐳᖅ ᒥᓂᔅᑕ ᑕᑉᑑᓇ. “ᕿᑭᖅᑕᕐᔪᐊᕐᒥ ᐅᑕᖅᑭᕕᒃᑖᓵᖓ ᐱᐅᓯᒋᐊᕈᑕᐅᕚᓪᓕᕐᔪᐊᓕᒑᕗᖅ ᖃᖓᑕᓂᒃᑯᑦ 

ᓄᒃᑕᕐᓂᐅᕙᒃᑐᒥᒃ ᕿᑭᖅᑕᕐᔪᐊᕐᒧᐊᖅᐸᓪᓕᐊᔪᓂᒃ ᓯᓚᑖᓄᓪᓗ ᐊᐅᓪᓚᖅᐸᓪᓕᐊᔪᓂᒃ. ᑖᓐᓇ ᐱᒻᒪᕆᐅᓪᓗᓂ 

ᐊᐅᓚᔪᓐᓇᐅᑎᖃᕐᕕᒃ ᓴᖅᑭᑦᑐᓐᓇᕋᔭᓚᐅᙱᓚᖅ ᐊᑐᖅᑕᐅᓚᐅᙱᑉᐸᑕ ᑲᓇᑕᒥ ᐊᕕᒃᓯᒪᓂᐅᔪᓂᒃ-ᓄᓇᕘᒥ 

ᑮᓇᐅᔭᖁᑎᒋᔭᐅᔪᑦ ᐊᐅᓚᑕᐅᔪᓂᒃ ᐊᐅᓚᔪᓐᓇᐅᑎᓕᕆᔨᒃᑯᓐᓂ ᑲᓇᑕᒥ.”  

 



   
 

 

 

 

 

ᕿᑭᖅᑕᕐᔪᐊᕐᒥ ᒥᑦᑕᕐᕕᖓ ᓄᓇᕘᒥ 2009-10 ᐊᑭᑐᔫᑎᓄᑦ ᐸᕐᓇᒃᑕᐅᔪᓄᑦ ᓇᓗᓇᐃᖅᑕᐅᓚᐅᖅᓯᒪᖕᒪᑦ 

ᑲᓇᑕᒥ ᒐᕙᒪᒃᑯᑦ ᐊᕕᒃᑐᖅᓯᒪᓂᐅᔪᓂ-ᓄᓇᕘᒥ ᑮᓇᐅᔭᖁᑎᖏᓐᓄᑦ. ᑲᓇᑕᒥ ᐊᕕᒃᑐᖅᓯᒪᓂᐅᔪᓄᑦ-ᓄᓇᕘᒥ 

ᑮᓇᐅᔭᖁᑎᖏᑦᑕ ᐊᖏᖃᑎᒌᒍᑎᒥ ᑲᓇᑕᒥ ᓇᑉᐸᖅᑎᕆᔾᔪᑎᓄᑦ ᐸᕐᓇᐅᑎᒥ, ᓄᓇᕗᒥᐅᑦ ᐱᑎᑕᐅᓂᐊᖅᐳᑦ 

ᑲᑎᖦᖢᒋᑦ $182.68 ᒥᓕᐊᓐ-ᓂᒃ ᑮᓇᐅᔭᓂᒃ ᑲᓇᑕᒥ ᒐᕙᒪᒃᑯᓐᓂ ᐊᐅᓚᔪᓐᓇᐅᑎᒥ 

ᓯᕗᓪᓕᐅᑎᔭᕆᐊᓕᖕᓄᑦ ᓲᕐᓗ ᐃᒥᖅᑕᖅᑕᐅᔾᔪᑎᓄᑦ, ᑯᕕᖅᑕᖅᑕᐅᔾᔪᑎᓄᑦ, ᐊᖅᑯᑎᑦ 

ᐊᑦᑕᕐᓇᕈᓐᓃᖅᑎᑕᐅᓗᑎᒃ, ᐊᒻᒪᑦᑕᐅᖅ ᐊᕕᒃᓯᒪᓂᐅᔪᓂᒃ ᓄᓇᓕᖕᓂᓪᓗ ᒥᑦᑕᕐᕕᓕᕆᔾᔪᑎᓄᑦ.  

ᑐᑭᓯᒋᐊᒃᑲᓐᓂᕈᒪᒍᔅᓯ ᐊᐅᓚᔪᓐᓇᐅᑎᓕᕆᔨᒃᑯᑦ ᑲᓇᑕᒥ ᐱᓕᕆᐊᑦ ᓄᓇᕘᒥ, ᐳᓛᕈᓐᓇᖅᐳᓯ ᐅᕗᙵᕐᓗᓯ 

infrastructure.gc.ca. 

 

ᑲᓇᑕᒥ ᐱᕙᓪᓕᐊᔪᓕᕆᔨᒃᑯᑦ ᐸᕐᓇᐅᑖᓂ ᖃᐅᔨᒃᑲᓐᓂᕈᒪᒍᔅᓯ, ᐳᓛᕈᓐᓇᖅᐳᓯ ᐅᕗᙵᕐᓗᓯ 

actionplan.gc.ca. 

 

ᑐᑭᓯᒋᐊᒃᑲᓐᓂᕈᒪᒍᔅᓯ ᖃᐅᔨᒋᐊᕈᓐᓇᕐᒥᔪᓯ ᐅᑯᓄᖓ:  

ᐱᐊᕆ ᕗᓗᐊᕆᐊᐃ  

ᐱᕙᓪᓕᐊᔪᓕᕆᔨᓄᑦ ᑎᑎᕋᖅᑎ  

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑕᐅᑉ ᐊᒡᓚᕝᕕᐊ, ᐊᐅᓚᔪᓐᓇᐅᑎᓕᕆᔨᑦ ᐊᒻᒪ ᓄᓇᓕᖕᓅᖓᔪᓂᒃ  

613-991-0700 

ᐃᐊᓕᓴ ᒪᑭᓇᓐ  

ᑐᓴᒐᒃᓴᓕᕆᔨ/ᐊᑐᐊᒐᓕᕆᔨ  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᓄᓇᕗᑦ ᒐᕙᒪᖓ  

867-975-5342  

 

ᐊᐅᓚᔪᓐᓇᐅᑎᓕᕆᔨᒃᑯᑦ ᑲᓇᑕᒥ  

613-960-9251 

ᐊᑭᖃᙱᑦᑐᒃᑯᑦ: 1-877-250-7154  

 
 

 

http://www.infrastructure.gc.ca/
http://www.actionplan.gc.ca/

